
Batukabhairava Kavacham

ப³டுகபை⁴ரவகவசம்

(பை⁴ரவதந்த்ரோக்தம்)
அஸ்ய ஶ்ரீ ப³டுகபை⁴ரவகவசஸ்ய
ஆநந்த³பை⁴ரவ ரு’ஷிஸ்த்ரிஷ்டுப் ச²ந்த:³
ஶ்ரீ ப³டுகபை⁴ரவோதே³வதா
ப³ம் பீ³ஜம்
ஹ்ரீம் ஶக்தி:
ௐ ப³டுகாயேதி கீலகம்
மமாபீ⁴ஷ்டஸித்³த⁴யர்தே² ஜபே விநியோக:³ ।
ௐ ஸஹஸ்ராரே மஹாசக்ரே கர்பூரத⁴வளே கு³ரு: ।
பாது மாம் ப³டுகோ தே³வோ பை⁴ரவ:ஸர்வகர்மஸு ॥ 1॥
பூர்வஸ்யாமஸிதாங்கோ³ மாம் தி³ஶி ரக்ஷது ஸர்வதா³ ।
ஆக்³நேய்யாம் ச ருரு: பாது த³க்ஷிணே சண்ட³பை⁴ரவ:॥ 2॥
நைர்ரு’த்யாம் க்ரோத⁴ந: பாது உந்மத்த: பாது பஶ்சிமே ।
வாயவ்யாம் மாம் கபாலீ ச நித்யம் பாயாத் ஸுரேஶ்வர:॥ 3॥
பீ⁴ஷணோ பை⁴ரவ: பாது உத்தரஸ்யாம் து ஸர்வதா³ ।
ஸம்ஹாரபை⁴ரவ: பாயாதீ³ஶாந்யாம் ச மஹேஶ்வர:॥ 4॥
ஊர்த்⁴வம் பாது விதா⁴தா ச பாதாலே நந்த³கோ விபு⁴ ।
ஸத்³யோஜாதஸ்து மாம் பாயாத் ஸர்வதோ தே³வஸேவித:॥ 5॥
வாமதே³வோ வநாந்தே ச வநேऽகோ⁴ரஸ்ததா²ऽவது ।
ஜலே தத்புருஷ: பாது ஸ்த²லே ஈஶாந ஏவ ச ॥ 6॥
டா³கிநீபுத்ரக: பாது புத்ராந் மே ஸர்வத: ப்ரபு:⁴ ।
ஹாகிநீபுத்ரக: பாது தா³ராம்ஸ்து லாகிநீஸுத:॥ 7॥
பாது ஶாகிநிகாபுத்ர:ஸைந்யம் வை காலபை⁴ரவ: ।
மாலிநீபுத்ரக: பாது பஶூநஶ்வாந் க³ஜாம்ஸ்ததா²॥ 8॥

மஹாகாலோऽவது க்ஷேத்ரம் ஶ்ரியம் மே ஸர்வதோ கி³ரா ।
வாத்³யம் வாத்³யப்ரிய: பாது பை⁴ரவோ நித்யஸம்பதா³॥ 9॥
நமோ பை⁴ரவதே³வாய ஸர்வபூ⁴தாய வை நம: ।
நமஸ்த்ரைலோக்யநாதா²ய நாத²நாதா²ய வை நம:॥ 10॥
॥ இதி பை⁴ரவதந்த்ரோக்தம் ப³டுகபை⁴ரவகவசம் ஸம்பூர்ணம் ॥

